
«ҚазТрансОйл» АҚ «Павлодар – Шымкент» мұнай құбырының жаңа учаскесін 
қосты  

 
 

«ҚазТрансОйл» АҚ «Мойынты – Қызылжар» жаңа теміржол желісімен қиылысатын 

тұста, «Павлодар – Шымкент» магистральдық мұнай құбырының 822-шақырымындағы 
қайта салынған учаскені қосуды аяқтады. 

Жаңа теміржол желісі – Қазақстанның теміржол желісін дамытуға, жүк тасымалының 
тиімділігін арттыруға және елдің транзиттік әлеуетін арттыруға бағытталған 
инфрақұрылымдық жоба. Салынып жатқан теміржол бағыты қолданыстағы мұнай 

құбырын кесіп өтетіндіктен, екі инфрақұрылым нысанының да қауіпсіз 
пайдаланылуына қойылатын талаптарды ескере отырып, құбырдың тиісті учаскесін 

техникалық тұрғыдан қайта салу қажет болды. 

Жұмыс аясында диаметрі 820 мм, ұзындығы 1 006 метр болатын құбыр учаскесі 
Қазақстан Республикасының нормативтік құжаттарының талаптарына сәйкес салынды. 

Құрылымның беріктігі мен ұзақ мерзімділігін қамтамасыз ету үшін қабырғасының 
қалыңдығы ұлғайтылған және сыртқы коррозияға қарсы жабыны күшейтілген 

құбырлар қолданылды. Теміржол желісімен қиылысатын тұста құбыр сыртқы 
әсерлерден қосымша қорғауды қамтамасыз ететін болат қорғаныш қаптамамен 
жабдықталды. 

Жобаны іске асыру теміржол инфрақұрылымының дамуы жағдайында мұнай құбыры 
жүйесінің осы учаскесін пайдалануға техникалық тұрғыдан дайындауға мүмкіндік 

береді. Сондай-ақ жаңа көлік нысандарын салу кезінде мұнай тасымалының 
сенімділігіне қойылатын талаптарды ескеруге жағдай жасайды. 

 

«ҚазТрансОйл» АҚ - магистральдық мұнай құбырлары бойынша ұлттық оператор. 

"ҚазМұнайГаз" ҰК АҚ-ның еншілес ұйымы болып табылады. Ұзындығы 5,2 мың шақырым 

магистральдық мұнай құбырларының әртараптандырылған желісін иеленеді және ұзындығы 5 

мың шақырымнан астам басқа ұйымдардың құбырларына операторлық қызметтер көрсетеді. 

 

«ҚазТрансОйл» АҚ 
жұртшылықпен байланыс  

және ішкі коммуникациялар басқармасы  


